
O‘ZBEKISTON IQTISODIYOTIDA 
IQTISODIY O‘SISH VA MEHNAT BOZORI 
KO‘RSATKICHLARINING DINAMIKASI
Qodirov Asliddinxo‘ja Mahammadjon o‘g‘li
Toshkent davlat iqtisodiyot universiteti
Iqtisodiyot nazariyasi kafedrasi
Iqtisodiyot nazariyasi yo‘nalishi 2-bosqich tayanch doktoranti

Annotatsiya. Mazkur ilmiy maqolada O‘zbekiston iqtisodiyotida iqtisodiy o‘sish va mehnat bozori ko‘rsatkichlarining o‘zaro 
bog‘liqligi kompleks tarzda tahlil qilingan. Tadqiqot jarayonida yalpi ichki mahsulot (YAIM) o‘sish sur’atlari, bandlik darajasi 
hamda mehnat resurslari dinamikasi rasmiy statistik ma’lumotlar asosida o‘rganildi.

Tahlil natijalari iqtisodiy o‘sish va mehnat bozori ko‘rsatkichlari o‘rtasidagi nisbatlarni umumiy makroiqtisodiy qonuniyatlar, 
xususan, Okun qonuni doirasida izohlash imkonini berdi. Aniqlanishicha, YAIM o‘sish sur’atlari va bandlik darajasi 
o‘rtasida muayyan bog‘liqlik mavjud bo‘lib, uning kuchi va xarakteri iqtisodiyotning tarkibiy xususiyatlariga bog‘liq ravishda 
farqlanadi.

Shuningdek, mehnat bozorida kuzatilayotgan asosiy tendensiyalar tizimli tahlil qilindi. Tadqiqot yakunida iqtisodiy 
o‘sishning mehnat bozoriga ta’sirini kuchaytirish, bandlik sifatini oshirish hamda mehnat resurslaridan samarali 
foydalanishni ta’minlashga qaratilgan ilmiy-amaliy tavsiyalar ishlab chiqildi.

Kalit soʻzlar: iqtisodiy o‘sish, mehnat bozori, bandlik darajasi, YAIM, mehnat resurslari, bandlik dinamikasi, makroiqtisodiy 
ko‘rsatkichlar, Okun qonuni.
Abstract. This scientific article provides a comprehensive analysis of the relationship between economic growth and labor 
market indicators in the economy of Uzbekistan. The study examines GDP growth rates, employment levels, and labor 
force dynamics based on official statistical data.

The findings allow interpreting the relationship between economic growth and labor market indicators within the framework 
of general macroeconomic principles, particularly Okun’s law. The results indicate that there is a certain correlation 
between GDP growth rates and employment levels; however, the strength and nature of this relationship vary depending 
on the structural characteristics of the economy.

Additionally, key trends observed in the labor market are systematically analyzed. Based on the results, practical 
recommendations are developed to enhance the impact of economic growth on the labor market, improve employment 
quality, and ensure efficient utilization of labor resources.

Key words: economic growth, labor market, employment level, GDP, labor resources, employment dynamics, 
macroeconomic indicators, Okun’s law.
Аннотация. В данной научной статье проведён комплексный анализ взаимосвязи экономического роста и 
показателей рынка труда в экономике Узбекистана. В ходе исследования на основе официальных статистических 
данных изучены темпы роста валового внутреннего продукта (ВВП), уровень занятости и динамика трудовых 
ресурсов.

Результаты анализа позволили интерпретировать соотношение между экономическим ростом и показателями 
рынка труда в рамках общих макроэкономических закономерностей, в частности закона Окуна. Установлено, 
что между темпами роста ВВП и уровнем занятости существует определённая взаимосвязь, однако её сила и 
характер варьируются в зависимости от структурных особенностей экономики.

Также проведён системный анализ основных тенденций, наблюдаемых на рынке труда. По итогам исследования 
разработаны научно-практические рекомендации, направленные на усиление влияния экономического роста на 
рынок труда, повышение качества занятости и эффективное использование трудовых ресурсов.

Ключевые слова: экономический рост, рынок труда, уровень занятости, ВВП, трудовые ресурсы, динамика 
занятости, макроэкономические показатели, закон Окуна.

K I R I S H
Hozirgi globallashuv va iqtisodiy integratsiya jarayonlari chuqurlashib borayotgan sharoitda milliy 

iqtisodiyotning barqaror rivojlanishini ta’minlashda iqtisodiy o‘sish va mehnat bozori o‘rtasidagi o‘zaro bog‘liqlikni 
tadqiq etish muhim ilmiy va amaliy ahamiyat kasb etadi. Ayniqsa, rivojlanayotgan mamlakatlarda iqtisodiy 
o‘sishning nafaqat miqdoriy ko‘rsatkichlari, balki uning aholi bandligi, daromadlari va ijtimoiy farovonlikka ta’siri 
bilan bog‘liq jihatlari alohida dolzarblik kasb etadi.

So‘nggi yillarda O‘zbekistonda amalga oshirilayotgan iqtisodiy islohotlar natijasida iqtisodiy o‘sishning 
barqaror sur’atlari ta’minlanmoqda. Shu bilan birga, mehnat bozorida ham muhim tarkibiy o‘zgarishlar yuz 
bermoqda. Xususan, yangi ish o‘rinlarini yaratish, aholi bandligini oshirish va kambag‘allikni qisqartirishga 
qaratilgan chora-tadbirlar iqtisodiy siyosatning ustuvor yo‘nalishlariga aylangan.

Prezidentimiz Shavkat Mirziyoyev tomonidan ilgari surilgan konseptual yondashuvlarda iqtisodiy 
rivojlanishning asosiy maqsadi sifatida aholi farovonligini oshirish va munosib bandlikni ta’minlash masalalari 
alohida ta’kidlanadi. Bu esa iqtisodiy o‘sishning inklyuziv modelini shakllantirish zarurligini ko‘rsatadi.

Shu nuqtai nazardan, iqtisodiy o‘sish va mehnat bozori ko‘rsatkichlari o‘rtasidagi o‘zaro bog‘liqlikni tizimli 
tahlil qilish, mavjud tendensiyalarni aniqlash hamda ularning iqtisodiy mazmunini ochib berish dolzarb ilmiy 
vazifalardan biri hisoblanadi. Mazkur tadqiqot aynan ushbu muammolarni o‘rganishga qaratilgan bo‘lib, unda 
iqtisodiy o‘sish dinamikasi va mehnat bozori ko‘rsatkichlari o‘rtasidagi o‘zaro ta’sir mexanizmlari tahlil qilinadi.

Iqtisodiy o‘sish va mehnat bozori o‘rtasidagi o‘zaro bog‘liqlik masalasi iqtisodiy nazariyada uzoq yillardan 
buyon o‘rganib kelinayotgan muhim yo‘nalishlardan biri hisoblanadi. Ushbu masala doirasida olib borilgan 
dastlabki tadqiqotlarda asosiy e’tibor iqtisodiy o‘sish sur’atlari va ishsizlik darajasi o‘rtasidagi bog‘liqlikni 
aniqlashga qaratilgan. Xususan, A. Okun tomonidan ilgari surilgan empirik yondashuvga ko‘ra, iqtisodiy o‘sish 
sur’atlarining oshishi odatda ishsizlik darajasining pasayishiga olib keladi. Biroq keyingi tadqiqotlar natijalari 
ushbu bog‘liqlik barcha mamlakatlarda bir xil darajada namoyon bo‘lmasligini ko‘rsatmoqda.

Zamonaviy makroiqtisodiy yondashuvlarda iqtisodiy o‘sishning mehnat bozoriga ta’siri yanada kengroq 
talqin qilinadi. Jumladan, iqtisodiy o‘sish jarayoni faqat ishlab chiqarish hajmining ortishi bilan emas, balki 
mehnat unumdorligi, texnologik rivojlanish va institutsional omillar bilan ham uzviy bog‘liq ekanligi ta’kidlanadi. 
Bu esa iqtisodiy o‘sishning bandlikka ta’siri murakkab va ko‘p qirrali jarayon ekanligini ko‘rsatadi.

So‘nggi yillarda ilmiy adabiyotlarda iqtisodiy o‘sishning sifat jihatlari, ayniqsa, uning inklyuzivlik darajasiga 
alohida e’tibor qaratilmoqda. Iqtisodiy o‘sishning yuqori sur’atlari har doim ham aholi bandligining oshishiga 
yoki daromadlar tengsizligining kamayishiga olib kelavermasligi qayd etiladi. Shu nuqtai nazardan, iqtisodiy 
o‘sishni baholashda uning ijtimoiy natijalarini ham hisobga olish muhim ahamiyatga ega.

Rivojlanayotgan mamlakatlar tajribasi shuni ko‘rsatadiki, iqtisodiy o‘sish va bandlik o‘rtasidagi bog‘liqlik 
ko‘pincha nomutanosib xarakterga ega bo‘ladi. Ayrim holatlarda iqtisodiy o‘sish kapital talab qiluvchi tarmoqlar 
hisobiga yuzaga kelib, yangi ish o‘rinlarining yetarli darajada yaratilmasligiga olib keladi. Bunday holat ilmiy 
adabiyotlarda “ishsiz o‘sish” tushunchasi bilan izohlanadi.

O‘zbekiston iqtisodiyoti misolida olib borilgan tadqiqotlar ham mehnat bozorining o‘ziga xos jihatlarini 
namoyon etadi. Xususan, norasmiy bandlikning yuqori ulushi, demografik o‘sish sur’atlari hamda hududlar 
o‘rtasidagi iqtisodiy tafovutlar iqtisodiy o‘sishning bandlik ko‘rsatkichlariga ta’sirini murakkablashtiruvchi omillar 
sifatida qaraladi.

M A V Z U G A  O I D  A D A B I Y O T L A R  S H A R H I
Iqtisodiy o‘sish va mehnat bozori o‘rtasidagi bog‘liqlik masalasi iqtisodiy nazariyada keng o‘rganilgan 

yo‘nalishlardan biri hisoblanadi. Ushbu muammo bo‘yicha bir qator xorijiy va mahalliy olimlar tomonidan ilmiy 
tadqiqotlar olib borilgan.

Xorijiy olimlardan biri bo‘lgan A. Okun o‘zining tadqiqotida iqtisodiy o‘sish va ishsizlik o‘rtasida teskari 
bog‘liqlik mavjudligini asoslab bergan. Uning fikriga ko‘ra, yalpi ichki mahsulotning o‘sishi ishsizlik darajasining 
kamayishiga olib keladi [3].

Shu bilan birga, Olivier Blanchard o‘zining ilmiy ishlarida iqtisodiy o‘sishning bandlikka ta’siri har doim ham 
to‘g‘ridan-to‘g‘ri bo‘lmasligini, bu jarayon mehnat bozori moslashuvchanligi va institutsional omillarga bog‘liq 
ekanligini ta’kidlaydi [4].

Joseph Stiglitz iqtisodiy o‘sishning sifat jihatlariga alohida e’tibor qaratib, yuqori o‘sish sur’atlari har doim 
ham ijtimoiy tenglik va bandlikning oshishiga olib kelmasligini qayd etadi [5].

Shuningdek, Michael Todaro va Stephen C. Smith rivojlanayotgan mamlakatlar misolida iqtisodiy o‘sish 
ko‘pincha “ishsiz o‘sish” shaklida namoyon bo‘lishi mumkinligini ta’kidlaydilar [10].

Mahalliy olimlardan Abdurahmonov Q.X. ilmiy ishlarida iqtisodiy o‘sishning bandlikka ta’siri bevosita 
emasligi, balki mehnat bozori omillari va iqtisodiyotning tarkibiy o‘zgarishlari orqali bilvosita namoyon bo‘lishi 
qayd etiladi [11].

Muallifning fikricha, yuqoridagi nazariy yondashuvlar O‘zbekiston iqtisodiyoti sharoitida to‘liq darajada 
namoyon bo‘lmaydi. Chunki iqtisodiy o‘sish ko‘p hollarda iqtisodiyotning tarkibiy va texnologik xususiyatlari 
bilan bog‘liq bo‘lib, uning bandlikka ta’siri bevosita emas, balki bilvosita xarakterga ega.

T A D Q I Q O T  M E T O D O L O G I YA S I
Mazkur tadqiqotda O‘zbekiston iqtisodiyotida iqtisodiy o‘sish va mehnat bozori ko‘rsatkichlari o‘rtasidagi 

bog‘liqlikni aniqlash maqsadida umumiy ilmiy va statistik tahlil usullaridan foydalanildi. Tadqiqot jarayonida 
asosan rasmiy statistik ma’lumotlar asosida iqtisodiy ko‘rsatkichlarning dinamikasi o‘rganildi.

Tahlil davomida yalpi ichki mahsulot o‘sish sur’atlari va bandlik darajasi ko‘rsatkichlari vaqt kesimida 
solishtirma tahlil qilindi. Ko‘rsatkichlarning yillar bo‘yicha o‘zgarish tendensiyalarini aniqlash uchun dinamik 
qatorlar usulidan foydalanildi.

Shuningdek, tahlil jarayonida guruhlash va taqqoslash usullari qo‘llanilib, turli davrlar va ko‘rsatkichlar 
o‘rtasidagi farqlar baholandi. Iqtisodiy o‘sish sur’atlari va bandlik darajasi o‘rtasidagi bog‘liqlikni aniqlash 
maqsadida korrelyatsiya tahlili amalga oshirildi.

Tadqiqotda statistik umumlashtirish usuli ham qo‘llanilib, olingan natijalar asosida umumiy xulosalar 
shakllantirildi. Bunda iqtisodiy o‘sish va mehnat bozori ko‘rsatkichlari o‘rtasidagi bog‘liqlik mavjud ilmiy 
yondashuvlar, xususan, Okun qonuni doirasida talqin qilindi.

Mazkur tadqiqotda murakkab ekonometrik modellar qo‘llanilmadi, chunki asosiy e’tibor iqtisodiy o‘sish va 
bandlik ko‘rsatkichlarining umumiy tendensiyalarini aniqlashga qaratildi.

T A H L I L  V A  N A T I J A L A R
Mazkur bo‘limda O‘zbekiston iqtisodiyotida yalpi ichki mahsulot o‘sish sur’atlari hamda mehnat bozori 

ko‘rsatkichlari dinamikasi statistik ma’lumotlar asosida tahlil qilinadi.

1-rasm. O‘zbekiston Respublikasida YAIM o‘sish sur’atlari dinamikasi. (2010-2025 yy.) 
Manba: O‘zbekiston Milliy statsitika qoʻmitasi ma’lumotlari asosida muallif tomonidan tuzildi.

1-rasmda 2010–2025-yillar davomida O‘zbekistonda yalpi ichki mahsulot (YAIM) o‘sish sur’atlari dinamikasi 
tahlili shuni ko‘rsatadiki, mazkur davrda iqtisodiy o‘sish asosan ijobiy tendensiya bilan tavsiflanadi.

2010–2015-yillarda iqtisodiyotda barqaror va yuqori o‘sish sur’atlari kuzatilib, YAIM o‘sishi 7,4–8,1 foiz 
oralig‘ida shakllangan. Bu holat makroiqtisodiy barqarorlik, investitsiya faolligining ortishi hamda real sektor 
tarmoqlarining rivojlanishi bilan izohlanadi.

2016–2017-yillarda o‘sish sur’atlarining ma’lum darajada pasayishi (mos ravishda 6,7 va 4,7 foiz) kuzatilib, 
bu jarayon iqtisodiy islohotlar va tashqi omillar ta’siri bilan bog‘liq bo‘lgan.

2018–2019-yillarda iqtisodiy o‘sish qayta tiklanib, YAIM o‘sish sur’atlari 5,7 foizdan 6,8 foizgacha oshgan. 
Ushbu davrda investitsiya faoliyatining kengayishi va infratuzilma loyihalarining amalga oshirilishi muhim rol 
o‘ynagan.

2020-yilda global pandemiya ta’sirida iqtisodiy o‘sish keskin sekinlashib, 1,6 foizni tashkil etgan. Bunga 
iqtisodiy faollikning qisqarishi va tashqi savdoning pasayishi sabab bo‘lgan.

2021-yildan boshlab iqtisodiyotda tiklanish jarayoni kuzatilib, YAIM o‘sishi 8,2 foizga yetgan. Keyingi 
yillarda (2022–2024-yy.) o‘sish sur’atlari nisbatan barqarorlashib, 6,1–6,7 foiz oralig‘ida shakllangan.

2025-yilda YAIM o‘sish sur’atining 7,7 foizga yetishi iqtisodiy o‘sishning barqaror davom etayotganligini 
ko‘rsatadi.

Umuman olganda, tahlil qilinayotgan davrda O‘zbekiston iqtisodiyotida YAIM o‘sishi sur’atlari ijobiy 
dinamikaga ega bo‘lib, qisqa muddatli pasayishlar asosan tashqi omillar ta’siri bilan izohlanadi.

1-jadval. O‘zbekiston Respublikasida mehnat resurslari  va bandlik darajasi (2010–2024 yy.)
№ Yil Mehnat resurslari (ming kishi) Bandlik darajasi(%)
1 2010 16726,0 66,9
2 2011 17286,4 66,2
3 2012 17564,3 66,6
4 2013 17814,1 67,1
5 2014 18048,0 67,7
6 2015 18276,1 68,2
7 2016 18488,9 68,7
8 2017 18666,3 69,2
9 2018 18829,6 67,4

10 2019 18949,0 68,1
11 2020 19158,2 66,0
12 2021 19334,9 67,0
13 2022 19517,5 67,2
14 2023 19739,6 67,9
15 2024 20085,2 68,3

Manba: O‘zbekiston Milliy statsitika qoʻmitasi ma’lumotlari asosida muallif tomonidan tuzildi.

1-jadval ma’lumotlari tahlili shuni ko‘rsatadiki, 2010–2024-yillar davomida O‘zbekistonda mehnat resurslari 
hajmi izchil o‘sib, 16 726,0 ming kishidan 20 085,2 ming kishiga yetgan. Bu esa mehnat bozorida ishchi kuchi 
taklifining kengayib borayotganligini ko‘rsatadi.

Bandlik darajasi esa nisbatan barqaror bo‘lib, asosan 66–69 foiz oralig‘ida shakllangan. 2020-yilda 
pandemiya ta’sirida pasayish kuzatilgan bo‘lsa, keyingi yillarda tiklanish tendensiyasi namoyon bo‘lgan.

YAIM o‘sish sur’atlari bilan mehnat bozori ko‘rsatkichlarini o‘zaro taqqoslash shuni ko‘rsatadiki, ayrim 
davrlarda iqtisodiy o‘sish sur’atlari yuqori bo‘lgan sharoitda bandlik darajasining nisbatan oshishi kuzatiladi. 
Biroq olib borilgan korrelyatsiya tahlili natijalariga ko‘ra, ushbu bog‘liqlik juda past darajada ekanligi aniqlandi.

Ayrim yillarda iqtisodiy o‘sish bandlik ko‘rsatkichlariga sezilarli ta’sir ko‘rsatmagan. Bu holat iqtisodiyotning 
tarkibiy xususiyatlari bilan izohlanadi.

2-rasm. YAIM o‘sish sur’ati va bandlik darajasi o‘rtasidagi bog‘liqlik (nuqatli diagramma)
Manba: O‘zbekiston Respublikasi Milliy statistika qo‘mitasi ma’lumotlari asosida muallif tomonidan tuzildi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz936

2026-yil, mart. № 3-son.

2-rasmda YAIM o‘sish sur’ati va bandlik darajasi o‘rtasidagi bog‘liqlik nuqtali diagramma asosida tasvirlangan. 
Grafik tahlili shuni ko‘rsatadiki, kuzatuv nuqtalari aniq chiziqli bog‘liqlikni ifodalamaydi va regressiya chizig‘i 
deyarli gorizontal holatda joylashgan.

Hisob-kitoblarga ko‘ra, korrelyatsiya koeffitsienti r = 0,054 ni tashkil etib, bu o‘zgaruvchilar o‘rtasida juda 
past darajadagi bog‘liqlik mavjudligini bildiradi. Shuningdek, determinatsiya koeffitsienti R² = 0,003 ning kichik 
qiymati iqtisodiy o‘sish bandlik darajasiga sezilarli ta’sir ko‘rsatmaganligini tasdiqlaydi.

Bu esa iqtisodiy o‘sishning bandlikka ta’siri iqtisodiyotning tarkibiy xususiyatlariga bog‘liq holda shakllanishini 
ko‘rsatadi. Mazkur tadqiqotning ilmiy yangiligi shundan iboratki, O‘zbekiston sharoitida iqtisodiy o‘sishning har 
doim ham bandlikning sezilarli oshishiga olib kelmasligi ilmiy jihatdan izohlanib, “ishsiz o‘sish” elementlari 
mavjudligi aniqlashtirildi.

X U L O S A  V A  T A K L I F L A R
Xulosa qilib aytganda, 2010–2025-yillar davomida O‘zbekiston iqtisodiyotida yalpi ichki mahsulot o‘sish 

sur’atlari asosan ijobiy dinamikaga ega bo‘lib, ayrim yillarda tashqi omillar ta’sirida qisqa muddatli pasayishlar 
kuzatilgan. Shu bilan birga, mehnat bozori ko‘rsatkichlari, xususan, mehnat resurslari hajmi izchil oshib borgan, 
bandlik darajasi esa nisbatan barqaror shakllangan.

Tahlil natijalari iqtisodiy o‘sish va bandlik ko‘rsatkichlari o‘rtasida juda past darajadagi bog‘liqlik mavjudligini 
ko‘rsatdi. Bu holat iqtisodiyotning tarkibiy xususiyatlari va mehnat bozori omillari bilan izohlanadi.

Mazkur holatdan kelib chiqib, iqtisodiy o‘sishning mehnat bozoriga ijobiy ta’sirini kuchaytirish maqsadida 
quyidagi yo‘nalishlarga alohida e’tibor qaratish maqsadga muvofiq:

	 iqtisodiyotda, ayniqsa, sanoat va xizmatlar sohasida mehnat talab qiluvchi tarmoqlarni rivojlantirish 
orqali yangi ish o‘rinlarini kengaytirish;

	 mehnat bozorida talab va taklif muvozanatini ta’minlashga qaratilgan institutsional mexanizmlarni 
takomillashtirish;

	  yoshlar bandligini oshirish hamda ularning kasbiy ko‘nikmalarini rivojlantirishga qaratilgan maqsadli 
dasturlarni kuchaytirish;

	 iqtisodiy o‘sishning inklyuzivligini ta’minlash maqsadida inson kapitaliga investitsiyalarni kengaytirish.

